
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2021 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԴԵԿՏԵՄԲԵՐԻ 30-Ի N 2215-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ 
Ղեկավարվելով «Նորմատիվ իրավական ակտերի մասին» Հայաստանի Հանրապետության օրենքի 33-րդ հոդվածով, «Հայաստանի Հանրապետության բյուջետային համակարգի մասին» Հայաստանի Հանրապետության օրենքի 23-րդ հոդվածի 3-րդ մասին համապատասխան` Հայաստանի Հանրապետության կառավարությունը որոշում է.
1. «Հայաստանի Հանրապետության 2021 թվականի պետական բյուջեի մասին» Հայաստանի Հանրապետության օրենքի N 1 հավելվածի N2 աղյուսակում վերաբաշխում և Հայաստանի Հանրապետության կառավարության 2020 թվականի դեկտեմբերի 30-ի «Հայաստանի Հանրապետության 2021 թվականի պետական բյուջեի կատարումն ապահովող միջոցառումների մասին» N 2215-Ն որոշման NN 3, 4, 5, 9, 9.1, 10 հավելվածներում կատարել փոփոխություններ` համաձայն սույն որոշման NN 1, 2, 3, 4, 5 և 6 հավելվածների:
2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից: 

Ն. ՓԱՇԻՆՅԱՆ

ՀԻՄՆԱՎՈՐՈՒՄ

«Հայաստանի Հանրապետության 2021 թվականի պետական բյուջեի մասին» օրենքում վերաբաշխում և Հայաստանի Հանրապետության կառավարության 2020 թվականի դեկտեմբերի 30-ի N 2215-Ն որոշման մեջ փոփոխություններ կատարելու մասին» ՀՀ կառավարության որոշման նախագծի ընդունման վերաբերյալ

1. Իրավական ակտի անհրաժեշտությունը (նպատակը)
Ներկայացվող նախագծի նպատակը ֆինանսատնտեսական նախարարական կոմիտեի 13.07.2021թ նիստի N ԿԱ/120-2021 արձանագրության 15-րդ և 22-րդ կետերի կատարման ապահովումն է։
0. Կարգավորման հարաբերությունների ներկա վիճակը և առկա խնդիրները 
[bookmark: _GoBack]Ֆինանսատնտեսական նախարարական կոմիտեի 13.07.2021թ նիստի N ԿԱ/120-2021 արձանագրության 15-րդ և 22-րդ կետերի համաձայն ներկայացվում է Հայաստանի Հանրապետության կառավարության որոշման նախագիծ՝ 2021 թվականի պետական բյուջեով նախատեսված Հայաստանի Հանրապետության աշխատանքի և սոցիալական հարցերի նախարարության ծրագրերից 1,296,225.0 հազար դրամ գումար Հայաստանի Հանրապետության 2021 թվականի կառավարության պահուստային ֆոնդ ուղղելու վերաբերյալ առաջարկություն:
Ֆինանսատնտեսական նախարարական կոմիտեի 13.07.2021թ նիստի N ԿԱ/120-2021 արձանագրության 15-րդ և 22-րդ կետերով սահմանված գումարների և սույն նախագծով կառավարության պահուստային ֆոնդ ուղղվող գումարի տարբերությունը կազմում է 2,313,225.0 հազար դրամ, որն այս պահին հնարավոր չէ նվազեցնել նախարարության կողմից իրականացվող ծրագրերից, քանի որ նվազեցումների արդյունքում որոշ միջոցառումների գծով առաջանում են խնդիրներ, մասնավորապես՝ «պետական հավաստագրերով աջակցող միջոցների տրամադրում» միջոցառման մասով։


«Հայաստանի Հանրապետության 2021 թվականի պետական բյուջեի մասին» օրենքում վերաբաշխում և Հայաստանի Հանրապետության կառավարության 2020 թվականի դեկտեմբերի 30-ի N 2215-Ն որոշման մեջ փոփոխություններ կատարելու մասին ՀՀ կառավարության որոշման նախագծի ընդունումը ՀՀ 2021 թվականի պետական բյուջեի եկամուտների ու ծախսերի փոփոխություն չի առաջացնում:
